
Հ Ա Շ Վ Ե Տ Վ Ո Ւ Թ Յ Ո Ւ Ն

2017 թվականի ընթացքում Հայաստանի Հանրապետության կառավարությանն առընթեր պետական գույքի կառավարման վարչությունը (այսուհետ` Վարչություն) շարունակել է իրականացնել պետական գույքի կառավարման, այդ թվում մասնավորեցման և պետական մասնակցությամբ ընկերությունների գործունեության կարգավորման ու լուծարման բնագավառներում Հայաստանի Հանրապետության կառավարության որդեգրած քաղաքականությունը՝ առաջնորդվելով <<Պետական գույքի կառավարման մասին>>, <<Պետական գույքի մասնավորեցման (սեփականաշնորհման) մասին>>, Հայաստանի Հանրապետության օրենքներով, պետական գույքի մասնավորեցման ծրագրերի մասին Հայաստանի Հանրապետության օրենքներով, Հայաստանի Հանրապետության կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ, Հայաստանի Հանրապետության կառավարության 2017-2022թթ. ծրագրով, Հայաստանի Հանրապետության քաղաքացիական օրենսգրքով, Հայաստանի Հանրապետության այլ օրենքներով և իրավական ակտերով: 
I.Պետական գույքի կառավարումը
Պետական մասնակցությամբ առևտրային կազմակերպությունների կառավարումը
ՀՀ կառավարության 18.11.2004թ. N 1844-Ն որոշման համաձայն հաշվետու տարում 2016 թվականի տարեկան արդյունքների հիման վրա իրականացվել է պետական կառավարման մարմինների ենթակայության՝ 189 և 2017 թվականի առաջին կիսամյակի արդյունքներով՝ 195 առևտրային կազմակերպությունների ֆինանսատնտեսական վերլուծություն: Վերլուծությունների արդյունքում կազմված ամփոփ տեղեկանքները սահմանված կարգով ներկայացվել են ՀՀ վարչապետին և ՀՀ ֆինանսների նախարարություն: 
Վերլուծության արդյունքում, ՀՀ կառավարության 24.12.2015թ. N 1517-Ն որոշման համաձայն` այն առևտրային կազմակերպությունների համար, որոնց զուտ ակտիվները (սեփական կապի​տալը) հաշվետու տարում բացասական մեծություններ են կամ կուտակած վնասները հաշվետու տարում՝ դրան նախորդող տարվա համեմատությամբ կազմել են 50%-ից ավել, դրանց հետագա գործունեության վերաբերյալ հստակ առաջարկություններ ներկայացնելու նպատակով Վարչությունը համապատասխան գրություններով դիմել է պետական կառավարման մարմիններին: Պետական կառավարման մարմինների կողմից տրամադրված առաջարկներն ու պարզաբանումներն ամփոփվել և սահմանված կարգով ներկայացվել են ՀՀ կառավարություն: Պետական կառավարման 11 մարմինների և մարզպետարանների, ինչպես նաև իրենց ենթակայության վնաս ձևավորած ընկերությունների ներկայացուցիչների հետ Վարչությունում կազմակերպվել են համատեղ խորհրդակցություններ, որտեղ քննարկվել են ֆինանսատնտեսական վիճակի վատթարացման պատճառները և դրանց գործունեության բարելավման ուղղությամբ ձեռնարկվող համարժեք միջոցները: Խորհրդակցության արդյունքում փոխհամաձայնեցված առաջարկները ամփոփվել և ներկայացվել են ՀՀ վարչապետին:

<<Պետական գույքի մասնավորեցման 2017-2020 թվականների ծրագրի մասին>> ՀՀ օրենքի ցանկերում ընդգրկված ընկերություններից 23-ը՝ նախորդ ծրագրում ընդգրկված, սակայն չմասնավորեցված ընկերություններ են, իսկ 23-ը՝ մասնավորեցման ծրագրում նոր ընդգրկված ընկերություններ են և 1 միավոր գույք: ՀՀ կառավարության 29.04.2010թ. N 474-Ն որոշման 10-րդ կետի համաձայն՝ <<Պետական գույքի մասնավորեցման 2017-2020 թվականների ծրագրի մասին>> ՀՀ օրենքի ցանկերում ընդգրկված ընկերությունների պետական սեփականություն հանդիսացող բաժնետոմսերի տնօրինման լիազորությունը վերապահվել են ՀՀ կառավարությանն առընթեր պետական գույքի կառավարման վարչությանը: 
01.01.2018թ-ի դրությամբ բաժնետոմսերի հանձնման-ընդունման ակտի ստորագրմամբ տարբեր գերատեսչությունների կողմից Վարչությանն են  փոխանցվել մասնավորեցման ծրագրում ընդգրկված նոր 18 ընկերությունների բաժնետոմսեր:

Հաշվետու ժամանակահատվածում՝ 8 ընկերության համար ընդունվել են մասնավորեցման մասին ՀՀ կառավարության համապատասխան որոշումներ, 3 ընկերության համար նախապատրաստվել և շրջանառության մեջ են դրվել  մասնավորեցման մասին ՀՀ կառավարության որոշման նախագծեր (ընդ որում դրանցից 2-ի բաժնետոմսերը գնորդ չլինելու պատճառով չեն մասնավորեցվել և մասնավորեցման են ներկայացվում 2-րդ անգամ), 24 ընկերության և 1 գույքի մասնավորեցման նպատակով ներկայացվել են գնահատման համար անհրաժեշտ ելակետային տվյալների փաթեթներ, 2 ընկերությունում իրականացվել է կանոնադրության փոփոխություն, 1 ընկերության անշարժ գույքի սեփականության (օգտագործման) իրավունքի գրանցման վկայականում իրականացվել է անճշտությունների ուղղում, հրավիրվել են տնօրենների խորհրդի 2 նիստ, անցկացվել են 28 տարեկան և արտահերթ ժողովներ:

Հաշվետու ժամանակահատվածում նախապատրաստվել և սահմանված կարգով ՀՀ կառավարության քննարկմանն է ներկայացվել <<Ընդունելությունների տուն>> ՓԲԸ-ի գույքի պահպանումն ու բնակականոն գործունեությունն ապահովելու նպատակով 2017 թվականի համար ՀՀ պետական բյուջեի պահուստային ֆոնդից գումար հատկացնելու մասին ՀՀ կառավարության համապատասխան որոշման նախագիծ: (ՀՀ կառավարության կողմից ընդունվել են 23.06.2017թ. N 755-Ն և 14.12.2017թ. N 1605-Ն որոշումները): 
ՀՀ վարչապետի տարբեր հանձնարարարկաններով` 

- գրություններ են ներկայացվել ՀՀ պետական կառավարման մարմիններին իրենց ենթակայության պետական մասնակցությամբ առևտրային կազմակերպությունների գործարար ծրագրերի տրամադրման համար: Ստացված ծրագրերն ուսումնասիրվել են, տեղեկատվությունը ամփոփվել է:

- իրականացվել են պետական կառավարման մարմինների կողմից տրամադրած՝ իրենց ենթակայության առևտրային կազմակերպությունների շահութաբաժինների ավելացման ուղղությամբ առաջարկների, տնօրենների գնահատման չափորոշիչների ուսումնասիրությունների ամփոփման աշխատանքները: 
Կազմակերպությունների լուծարման գործընթացը 

2017 թվականի ընթացքում ՀՀ կառավարության կողմից ընդունվել է 20 կազմակերպության լուծարման մասին որոշումներ: ՀՀ կառավարությանն առընթեր պետական գույքի կառավարման վարչության պետի հրամանով ստեղծվել են 26 կազմակերպության լուծարման հանձնաժողովներ: 

Հաշվետու ժամանակաշրջանում 34 կազմակերպության լուծարման գործընթացն ավարտվել է, իսկ 3 կազմակերպություն ՀՀ ընդհանուր իրավասության դատարանի կողմից  ճանաչվել են սնանկ:
01.01.2018թ-ի դրությամբ լուծարման գործընթացում է գտնվում 11 կազմակերպություն: 
Հաշվետու ժամանակահատվածում` լուծարվող կազմակերպություններում մարվել է շուրջ 293 930.0 հազար դրամ կրեդիտորական պարտք,  որից՝ ՀՀ պետական բյուջե` 7 0331.0 հազար դրամ, համայնքային բյուջե՝ 1129.0 հազար դրամ, աշխատավարձի գծով` 187 392.0 հազար դրամ և այլ կրեդիտորական պարտք 35 078.0 հազար դրամ:

 Լուծարումից հետո մնացած դրամական միջոցներից 78 095.0 հազար դրամը փոխանցվել է ՀՀ պետական բյուջեի N 900005029039 <<Լուծարվող պետական փակ բաժնետիրական ընկերությունների հաշվարկային հաշիվներում մնացած դրամական միջոցների հավաքագրում>> եկամտային հաշվին, իսկ 13 197.0 հազար դրամը՝ ՀՀ կառավարության 02.09.16թ. N 899-Ն որոշման համաձայն՝ որպես կամավոր գույքային ներդրում, փոխանցվել է <<Նորք>> սոցիալական ծառայությունների տեխնոլոգիական և իրազեկման կենտրոն>> հիմնադրամին: ՀՀ կառավարության 14.12.1999թ. N 752 որոշման համաձայն 5 149.0 հազար դրամ դեբիտորական պարտքերի ստացման իրավունք վերապահվել է ՀՀ ֆինանսների նախարարությանը: 
Հաշվետու ժամանակահատվածում լուծարվող կազմակերպություններից 1 պետական ոչ առևտրային կազմակեպության լուծարման գործընթացը ավարտվել է, իսկ 1 ընկերություն ճանաչվել է սնանկ:  
Հաշվետու տարում 2016թ. 1-ին կիսամյակի ֆինանսատնտեսական վերլուծություն իրականացնելու նպատակով ՀՀ պետական կառավարման մարմինների կողմից տրամադրած տեղեկատվության համաձայն հաշվառվել է  գործունեություն չծավալող 13 պետական մասնակցությամբ առևտրային կազմակերպություն (արդյունքները ներկայացվել են ՀՀ կառավարության աշխատակազմ): Վարչությունը համապատասխան գրություններով դիմել է վերը նշված պետական կառավարման մարմիններին՝ իրենց ենթակայության ընկերության վերագործարկումը խթանող մեխանիզմների ներդրման կամ ընկերությունը լուծարման ներկայացնելու վերաբերյալ առաջարկություններ ստանալու համար: 
Նշված 13-ից միայն 1 ընկերության՝ ՀՀ կրթության և գիտության նախարարության <<Նոր-Նորքի ուսանողական ավան>> ՓԲԸ-ի համար է ներկայացվել լուծարման առաջարկ: 
ՀՀ Արագածոտնի մարզպետարանը տեղեկացրել է, որ <<Կանթեղ>> շաբաթաթերթ ՓԲԸ-ն 2017թ-ի դրությամբ բարելավել է իր ֆինանսատնտեսական ցուցանիշները և արդյունքում աշխատում է շահույթով: 

Մնացած 11-ն՝ ընդգրկված են <<Պետական գույքի մասնավորեցման 2017-2020 թվականների ծրագրի մասին>> ՀՀ օրենքի ցանկերում: Նշված ընկերությունների լուծարման հարցին նպատակահարմար է անդրադառնալ սահմանված կարգով դրանց մասնավորեցումը չկայանալուց հետո: 

Միաժամանակ Վարչությունն ամփոփել և ՀՀ կառավարության աշխատակազմ է ներկայացրել պետական կառավարման մարմինների կողմից ներկայացված տեղեկատվությունը:
Հաշվետու տարում հիմք ընդունելով  ՀՀ կառավարության 18.11.2004թ N 1844-Ն որոշմամբ իրականացված պետական մասնակցությամբ առևտրային կազմակերպությունների 2016 թվականի տարեկան տվյալների ֆինանսատնտեսական վիճակի դիտարկումների և վերլուծության արդյունքները և ՀՀ պետական կառավարչական մարմինների ներկայացուցիչների հետ համատեղ կազմակերպված խորհրդակցությունների արդյունքները, ՀՀ կառավարություն է ներկայացվել ընկերությունների վերակազմակերպման, լուծարման, մասնավորեցման, բաժնետոմսերով հավաստված իրավունքները հավատարմագրային կառավարման, կոնցեսիոն կառավարման հանձնելու վերաբերյալ կոնկրետ առաջարկներ:
Համապատասխան գրություններ են ուղարկվել բոլոր պետական կառավարման մարմիններին և ՀՀ մարզպետարաններին իրենց ենթակայության պետական առևտրային կազմակերպությունների հաշվապահական հաշ​վեկշռում հաշվառվող, կազմակերպության բնականոն գործունեությանը չմասնակցող կամ մասամբ օգտագործվող գույքի վերաբերյալ տեղեկատվություն ներկայացնելու համար: Պետական կառավարման մարմինների կողմից ներկայացված տեղեկատվության համաձայն կազմվել են համապատասխան ցանկեր՝ (անշարժ և շարժական, այդ թվում տրանսպորտային միջոցներ): Առաջարկները սահմանված ժամկետում ներկայացվել են ՀՀ կառավարություն: 

Պետական գույքի հաշվառման գրանցամատյանի վարումը 

2017 թվականի ընթացքում պետական գույքի հաշվառման բազայում վերահաշվառվել է 27194 միավոր գույք, որից՝ պետական սեփականություն հանդիսացող 8862 միավոր անշարժ գույք, պետական սեփականություն հանդիսացող 3019 տրանսպորտային միջոց, պետական սեփականություն հանդիսացող 12608 միավոր մտավոր սեփականության օբյեկտ, կանոնադրական կապիտալում պետական բաժնեմաս ունեցող իրավաբանական անձանց գույքի կազմում ընդգրկված 2705 միավոր անշարժ գույք: 
Հաշվետու ժամանակահատվածում հաշվառվել է 218 իրավաբանական անձանց կանոնադրական կապիտալում պետական բաժնեմասը (ընդհանուր պետական մասնակցության չափը՝ 219132331.1  հազ.դրամ):

Հաշվառվել են 7612.39 կմ երկարությամբ ընդհանուր օգտագործման ավտոմոբիլային ճանապարհներ, որից՝ միջպետական նշանակության՝ 1721.34 կմ, հանրապետական նշանակության` 2065.75 կմ և մարզային նշանակության` 3825.30 կմ: 

2017 թվականին հաշվառված 8862 անշարժ գույքի ընդհանուր մակերեսը՝ կազմել է 8047530.87 մ2, այդ թվում այլ երկրներում գտնվող 14 գույքերի ընդհանուր մակերեսը կազմել է 6885.97 մ2, իսկ ԼՂՀ-ում գտնվող 3 գույքերի ընդհանուր մակերեսը կազմել է 1922.04 մ2:

2017 թվականին. հաշվառված 218 իրավաբանական անձանց գույքի կազմում ընդգրկված 2705 անշարժ գույքի ընդհանուր մակերեսը կազմում է 1463968.09 մ2:

Պետական անշարժ ու շարժական գույքի տնօրինումը և օգտագործումը
2017 թվականի ընթացքում Վարչության կողմից մշակվել և շրջանառության մեջ են դրվել պետական գույքի տնօրինման վերաբերյալ ՀՀ կառավարության 71 որոշման նախագիծ, որից՝ 55-ն ընդունվել են ՀՀ կառավարության կողմից, 4-ը՝ գտնվում են շրջանառության մեջ, 11-ը՝ ներկայացվել են ՀՀ կառավարության քննարկմանը, 1-ը՝ հանվել է շրջանառությունից: ՀՀ կառավարության կողմից ընդունված որոշումների համաձայն 6 կազմակերպություն ստանձնել են ընդամենը 421 594.7 հազ. դրամի և 1 000.0 հազ. ԱՄՆ դոլարի ներդրումային պարտավորություններ: 
Պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով Վարչություն է ներկայացվել 215 հայտ, որոնց հիման վրա կազմակերպված աճուրդներից 153-ը՝ կայացել է,  22-ն՝   ընթացքում է,  14 աճուրդ չի կայացել, 1 հայտ չեղարկվել է, 2 հայտ մերժվել է, 23-ը՝ գտնվում է Վարչությունում, պետական ոչ առևտրային կազմակերպություններին ամրացված գույքի աճուրդով վարձակալության տրամադրման նպատակով հաշվետու ժամանակահատվածում կայացած աճուրդների արդյունքում ՊՈԱԿ-ների բյուջե  տարեկան կմուտքագրվի  165 235.7 հազ. դրամ: 
Հաշվետու ժամանակահատվածում 229 միավոր անշարժ գույքի նկատմամբ իրականացվել է պետության սեփականության իրավունքի պետական գրանցում՝ այդ թվում ուղղվել է 138 միավոր անշարժ գույքի իրավունքի պետական գրանցման վկայական: 
Հաշվետու ժամանակահատվածում <<Գույքի նկատմամբ իրավունքների պետական գրանցման մասին>> ՀՀ օրենքով պահանջվող  շենք-շինությունների հատակագծերի կազմման նպատակով Վարչությունը լիցենզավորված կազմակերպությանը պատվիրել և իրականացրել է 118783.8 քառ. մետր մակերեսով շենք-շինությունների և 90.12498 հա հողամասի չափագրում: 
2017 թվականի ընթացքում Վարչությունում ստեղծված գույքի հանձնման-ընդունման հանձնաժողովի կողմից Վարչության հաշվեկշիռ է ընդունվել 474 միավոր անշարժ գույք:
Համաձայն ՀՀ կառավարության 26.01.2006թ. N 346-Ն որոշման Վարչության հաշվեկշիռ ընդունված հանրակրթական դպրոցների և այլ ՊՈԱԿ-ների անշարժ գույքի ընդհանուր թիվը կազմել է 360 միավոր, որից 91-ը՝ հանդիսանում է ՀՀ կրթության և գիտության նախարարության, 159-ը` ՀՀ մարզպետարանների, 110-ը` այլ ՊՈԱԿ-ների: 

2017 թվականի ընթացքում Վարչության հաշվեկշիռ է ընդունվել լուծարումից մնացած՝ 39 միավոր անշարժ գույք,

2017 թվականի ընթացքում Վարչության հաշվեկշիռ է ընդունվել 75 միավոր այլ տիպի անշարժ գույք, որից 7-ը՝ հողամաս: 

Հաշվետու ժամանակահատվածում Վարչության հաշվեկշիռ է ընդունվել 38 միավոր շարժական գույք, որից՝ 33-ը տրանսպորտային միջոց և 5-ն՝ այլ տիպի շարժական գույք:

II. Պետական գույքի մասնավորեցումը և օտարումը
Պետական գույքի մասնավորեցման ներկայումս վարվող քաղաքականության հիմնական նպատակներն են` 

առևտրային կազմակերպությունների՝ պետությանը սեփականության իրավունքով պատկանող բաժնետոմսերի (բաժնեմասի) մասնավորեցման միջոցով դրանց գործունեության արդյունավետության բարձրացմանը և երկրում մրցակցային միջավայրի բարելավմանը նպաստելը, 

պետական գույքի մասնավորեցման այն ձևերի լայնորեն կիրառումը, որոնք նպաստում են մասնավորեցվող առևտրային կազմակերպություններում ներդրումների ներգրավմանն ու աշխատատեղերի պահպանմանը կամ ավելացմանը:
2017 թվականի ընթացքում Վարչության կողմից մշակվել և ՀՀ կառավարության կողմից ընդունվել է <<Պետական գույքը մասնավորեցնելու մասին>> ՀՀ կառավարության 8 որոշում <<Պետական գույքի մասնավորեցման 2017-2020թթ. ծրագրի մասին>> ՀՀ օրենքի ցանկերում ընդգրկված 8 ընկերության համար (<<Երառսպասարկում>>, <<Գեոէկոնոմիկա>> ՓԲԸ, <<Երվերելակ>> ՓԲԸ, <<Արաքս>> ՓԲԸ, <<Բյուրեղ հանքային ջրերի գործարան>> ՓԲԸ, <<Վարդենիսի ստոմատոլոգիական պոլիկլինիկա>> ՓԲԸ, <<Ընդերքաբանի Մեղրաձորի տեղամաս>> ՓԲԸ, <<Ընդերքաբան>> ԲԲԸ: Դրանցից 3 ընկերություն (<<Երառսպասարկում>> ՓԲԸ, <<Վարդենիսի ստոմատոլոգիական պոլիկլինիկա» ՓԲԸ, <<Ընդերքաբան>> ԲԲԸ) ներկայացվել են աճուրդի, 2 ընկերություն (<<Բյուրեղ հանքային ջրերի գործարան>>, <<Ընդերքաբանի Մեղրաձորի տեղամաս>> ՓԲԸ-ներ) մասնավորեցվել են: 3 ընկերության (<<Գեոէկոնոմիկա>>, <<Էներգաիմպեքս>>, <<Արաքս>> ՓԲԸ-ների) համար նախապատրաստվել և շրջանառության մեջ են դրվել  մասնավորեցման մասին ՀՀ կառավարության որոշման նախագծեր, ընդ որում դրանցից 2-ի բաժնետոմսերը գնորդ չլինելու պատճառով չեն մասնավորեցվել և մասնավորեցման են ներկայացվում 2-րդ անգամ: 

2017 թվականի ընթացքում Վարչության կողմից նախապատրաստվել և շրջանառության մեջ է դրվել պետական անշարժ և շարժական գույքի օտարման մասին ՀՀ կառավարության որոշման 15 նախագիծ, որից 14-ն՝ ընդունվել է ՀՀ կառավարության կողմից, 1-ը՝ ներկայացվել է ՀՀ կառավարության քննարկմանը: Նշված նախագծերով օտարման է ներկայացվել 48 միավոր անշարժ գույք և 1 միավոր շարժական գույք. ըստ օտարման ձևերի՝ 6-ն՝ ուղղակի վաճառքի ձևով, 28-ը՝ մրցույթով, 15-ն՝ աճուրդով: 

2016-2017 թվականներին ընդունված 16 ՀՀ կառավարության  որոշումների համաձայն օտարվել է 45 անվանում անշարժ գույք և 1 միավոր շարժական գույք (տրանսպորտային միջոց, որի վաճառքի գինը կազմել է 5 570.6 հազ. դրամ). ըստ օտարման ձևերի՝ 32-ը մրցույթով, 5-ն ուղղակի վաճառքի ձևով, 9-ն աճուրդով: Նշված 45 անվանում անշարժ գույքի վաճառքի գինը կազմել է 2 674 943.5 հազ. դրամ, ներառյալ գույքի համար հատկացված հողամասի կադաստրային արժեքը՝ 1 122 987.7 հազ. դրամ: Վաճառքի արդյունքում անշարժ գույքի նկատմամբ գնորդների կողմից ստանձնած պարտավորությունների գումարը կազմում է 580 905.0 հազ. դրամ և 8 001.0 հազ. դոլարին համարժեք դրամ:
ՀՀ կառավարության քննարկմանը ներկայացված 1 անվանում անշարժ գույքի օտարման մասին ՀՀ կառավարության որոշման նախագծով (ըստ օտարման ձևի՝  ուղղակի վաճառք), գույքի վաճառքի գինը կազմում է 83 057.0 հազ. դրամ, ներառյալ գույքի համար հատկացված հողամասերի կադաստրային արժեքները՝ 4 589.5 հազ. դրամ: Ուղղակի վաճառքի ձևով օտարման ներկայացված գույքի գնորդը կստանձնի 50 000.0 հազ. դրամի  ներդրում:
ՀՀ կառավարության կողմից 2017 թվականի հուլիսի 20-ի N 870-Ն որոշմամբ հաստատված կարգի համաձայն մշակվել և ՀՀ կառավարությանն առընթեր պետական գույքի կառավարման վարչության  պետի  կողմից  հաստատվել  է 3 հրաման: Նշված հրամաններով օտարման է ներկայացվել 21 անվանում անշարժ գույք, որից 13-ը՝ աճուրդով, իսկ 8-ը՝ մրցույթով: Օտարման ներկայացված  անշարժ գույքից վաճառվել է 5 անվանում անշարժ գույք. 1-ը՝ մրցույթ, 4-ն՝ աճուրդ:  Նշված 5 անվանում անշարժ գույքի վաճառքի գինը կազմել է 22 853.1 հազ. դրամ, ներառյալ 4 048.8 հազ. դրամ հողամասի կադաստրային արժեքները: Մրցույթով օտարման ներկայացված գույքի գնորդը ստանձնել է 500.0 հազ. դրամի  ներդրում:
Մշակվել և ՀՀ կառավարությանն առընթեր պետական գույքի կառավարման վարչության  պետի  կողմից  հաստատվել  է շարժական գույքի աճուրդով օտարման վերաբերյալ 40 հրաման: Նշված հրամաններով օտարման է ներկայացվել 224 միավոր տրանսպորտային միջոց, 1168 անվանում այլ շարժական գույք: 
Հաշվետու ժամանակահատվածում մշակվել և ՀՀ կառավարության կողմից ընդունվել է ՀՀ քաղաքացիներին իրենց կողմից զբաղեցրած բնակելի տարածքները նվիրելու (սեփականաշնորհելու) մասին 7 որոշման նախագիծ (ընդհանուր` 90 ընտանիքի վերաբերյալ՝ 249 անձ, 91 սենյակ):
2017 թվականի ընթացքում՝ 31.12.2017թ.-ի դրությամբ, արդյունքները ամփոփված աճուրդներում, վաճառքի է ներկայացվել 3429 լոտ, որից՝ 27-ը՝ անշարժ գույք, 467-ը՝ տրանսպորտային միջոց, 2915՝ այլ շարժական գույք, 17-ը՝ լուծարման ընթացքում գտնվող ընկերությունների գույք, 3-ը` մասնավորեցման ենթակա գույք: Վաճառքի ներկայացված լոտերից վաճառվել է 1603 լոտ, այդ թվում 12-ը՝ անշարժ գույք (որից 7-ը գտնվում է վճարումների ընթացքում), 391-ը՝ տրանսպորտային միջոց, 1197-ն՝ այլ շարժական գույք, իսկ 3-ը՝ լուծարման ընթացքում գտնվող ընկերությունների գույք: Ցուցանիշների աճ է արձանագրվել, ինչպես քանակական, այնպես էլ որոկական: Աճուրդի ներկայացված ընդհանուր լոտերի քանակը աճել է երեք անգամ և ավելի, ընդ որում աճուրդի  ներկայացված տրանսպորտային միջոցների քանակը  աճել է 50%-ով: Վաճառված տրանսպորտային միջոցների կատարման տոկոսը  նախորդ տարվա համեմատ  աճել է 28.5%-ով և կազմում է 87.3%: Այս ցուցանիշը վկայում է այն մասին, որ գույքը, մասնավորապես՝ տրանսպորտային միջոցները,  միջինը վաճառվել են գրեթե գնահատված շուկայական արժեքով և բարձր մրցակցային պայմաններում: 
Հաշվետու ժամանակահատվածում՝ կազմակերպվել է նաև վարձակալության տրամադրման 243 աճուրդ, վաճառքի է ներկայացվել 391 լոտ, որից՝ վաճառվել է 213-ը: 
2017 թվականի ընթացքում Վարչությունը կնքել է 427 պայմանագիր, որից 40-ը՝ պետական գույքի օտարման, 1-ը՝ մասնավորեցման (ուղղակի վաճառքի ձևով)՝ 1-ը՝ պետական գույքի անհատույց օտարման պայմանագիր, 1-ը՝ շարժական գույքի անհատույց սեփականության իրավունքի հանձնման, 1-ը՝ պարտավորության դիմաց սեփականության իրավունքով անշարժ գույք հանձնելու (հրաժարագնի) մասին պայմանագիր, 4-ը՝ ոչ բնակելի տարածքի նվիրաբերության, 5-ը՝ ոչ բնակելի տարածքի նվիրատվության, 67-ը՝ բնակելի տարածքի նվիրատվության, 253-ը՝ ոչ բնակելի տարածքի անհատույց օգտագործման, 1-ը՝ հողամասի անհատույց օգտագործման պայմանագիր, 27-ը՝ ոչ բնակելի տարածքի վարձակալության 22-ը՝ պետական սեփականություն հանդիսացող շենք, շինությունների տանիքներին ու ձեղնահարկերում կապի սարքավորումների տեղակայման և սպասարկման, 4-ը՝ անշարժ գույքի փոխանակության պայմանագիր: 

Կնքվել է նաև 79 համաձայնագիր, որից 33-ը՝ ոչ բնակելի տարածքի անհատույց օգտագործման պայմանագրում փոփոխություն կատարելու մասին, 19-ը՝ ոչ բնակելի տարածքի անհատույց օգտագործման պայամանագիրը լուծելու մասին, 20-ը՝ ոչ բնակելի տարածքի վարձակալության պայմանագրում փոփոխություն կատարելու մասին, 4-ը՝ ոչ բնակելի տարածքի վարձակալության պայմանագիրը վաղաժամկետ լուծելու մասին, 1-ը՝ նվիրաբերության պայմանագրում փոփոխություն կատարելու մասին, 2-ը՝ պետական գույքի օտարման պայմանագրում փոփոխություն կատարելու մասին:

Հաշվետու ժամանակահատվածում կատարվել են 916 միավոր գույքի գույքագրման աշխատանքներ՝ Վարչությանն ամրացված 915 միավոր գույքի և պետական բաժնեմաս ունեցող 1 ընկերության: 2017 թվականի ընթացքում կատարվել են 194 միավոր գույքի գնահատման աշխատանքներ, որից՝ ՀՀ պետական գույքի մասնավորեցման 2006-2007թթ. և 2017-2020թթ. ծրագրի ցանկերում ընդգրկված 10 ընկերություն, օտարման նպատակով ներկայացված 10 միավոր անշարժ գույք, Վարչության հաշվեկշիռ ներառելու նպատակով 8 միավոր գույք, 115 միավոր տրանսպորտային միջոց, 20 ընկերության լուծարումից հետո մնացած գույք, 5 հիմնական միջոց: Պայմանագրային հիմունքներով կատարվել են 26 միավոր գույքի գնահատման աշխատանքները, որից՝ 6-ը անշարժ գույք, 18-ը՝ տրանսպորտային միջոց, 2-ը՝ հիմնական միջոց: 
Հաշվետու ժամանակահատվածում պահառության է ընդունվել 63 միավոր գույք  իսկ պահառությունից հանվել (օտարվել է) 349 միավոր գույք: 
Հաշվետու ժամանակաշրջանում <<Պետական գույքի գույքագրման և գնահատման գործակալություն>> ՊՈԱԿ-ի կողմից սպասարկվող շենքերում կատարվել են ընդամենը 7014.3 հազ. դրամի չափով վթարների վերացման և վերանորոգման աշխատանքներ:
III. Պետական գույքի մասնավորեցումից, օտարումից և վարձակալությունից ստացված միջոցները
2017 թվականի ընթացքում՝ 
Պետական գույքի օտարումից ստացված մուտքերն ունեն հետևյալ տեսքը. գույքի օտարումից ստացված միջոցները կազմել են 685 745.8 հազ. դրամ, որից՝ ՀՀ պետական բյուջե է փոխանցվել 544 051.6 հազ. դրամ (այդ թվում Վարչության արտաբյուջե՝ 33 908.9 հազ. դրամ), համապատասխան համայնքային բյուջեներ՝ 141 694.2 հազ. դրամ:
Պետական գույքի մասնավորեցումից ստացված միջոցները կազմել են 66 415.8 հազ. դրամ  որից ՀՀ պետական բյուջե է փոխանցվել 62 334.4 հազ. դրամ, իսկ համապատասխան համայնքային բյուջեներ՝ 4 081.4 հազ. դրամ: 

Պետական գույքի վարձակալությունից հաշվետու տարվա համար նախատեսված 164 000.0 հազ. դրամի փոխարեն 2017թվականին փաստացի ՀՀ պետական բյուջե է մուտքագրվել 233 311.1 հազ. դրամ:

ՀՀ պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման պայմանագրերից փաստացի մուտքագրվել է 156 160.5 հազ. դրամ, որից ՀՀ պետական բյուջե է փոխանցվել 40 793.7 հազ. դրամ (այդ թվում` այլ կառավարչական հիմնարկների արտաբյուջեներ՝ 9 481.2 հազ. դրամ), իսկ համապատասխան ՊՈԱԿ-ների բյուջեներ՝ 115 366.8 հազ. դրամ: 
Պետական սեփականություն համարվող հողերի կադաստրային արժեքի վճարումից մուտքերը կազմել են 367 393.4 հազ. դրամ: 
Ամփոփում. 
վերը նշված հոդվածներով ստացված դրամական միջոցները կազմել են  1 509 026.6 հազ. դրամ, որից ՀՀ պետական բյուջե է փոխանցվել 1 247 884.2 հազ. դրամ (այդ թվում՝ Վարչության արտաբյուջե է փոխանցվել 33 908.9 հազ. դրամ, իսկ այլ կառավարչական հիմնարկների արտաբյուջեներ՝ 9 481.2 հազ. դրամ), համայնքային բյուջեներ են փոխանցվել 145 775.6 հազ. դրամ, ՊՈԱԿ-ների բյուջեներ՝ 115 366.8 հազ. դրամ:
IV. Պայմանագրային պարտավորությունների կատարումը
Վարչության գործառույթների շարքում կարևորվում է մասնավորեցման և օտարման պայմանագրերով գնորդների կողմից ստանձնած պարտավորությունների կատարման նկատմամբ վերահսկողության իրականացումը:

2017 թվականի ընթացքում պետական գույքի մասնավորեցման պայմանագրերով ներդրումային պարտավորություններ են ստանձնել 9 գնորդ, որից՝ 2 գնորդ ստանձնել է դրամով նախատեսված ներդրումային պարտավորություններ, որը կազմում է 50 000.0 հազ. դրամ, 1 գնորդի կողմից ստանձնած 25 000.0 հազ.  դրամի ներդրման փոխարեն կատարվել է՝ 32 124.0 հազ. դրամ, իսկ 1 գնորդի կողմից ստանձնած 25 000.0 հազ. դրամի պարտավորությունը չի կատարվել, որի արդյունքում հաշվարկվել է՝ 5 000.0 հազ. դրամի տուգանք (գործը գտնվում է դատական վարույթում):

2 գնորդ ստանձնել է 17 409.1 հազ. ԱՄՆ դոլար ներդրումային պարտավորություններ: 1 գնորդի կողմից ստանձնած 17 309.1 հազ. ԱՄՆ դոլարի վերաբերյալ հաշվետվությունը դեռևս չի ներկայացվել, առկա են ժամկետներ, իսկ 1 գնորդի կողմից ստանձնած 100.0 հազ. ԱՄՆ դոլարին համարժեք դրամի պարտավորությունը չի կատարվել, որի արդյունքում հաշվարկվել է 20.0 հազ. ԱՄՆ դոլարին համարժեք դրամի տույժ (գործը գտնվում է դատական վարույթում):

2 գնորդ ստանձնել են 26 աշխատատեղի ստեղծման պարտավորություն, որը կատարվել է և ստեղծվել է ընդհանուր առմամբ 34 աշխատատեղ:

Պրոֆիլի պահպանման պարտավորություններ են ստանձնել 4 գնորդ, որոնք կատարել են իրենց ստանձնած պարտավորությունները: 

Պետական գույքի օտարման պայմանագրերով պարտավորություններ են ստանձնել  14 գնորդ, որից՝ 11 գնորդի կողմից ստանձնած ներդրումային պարտավորությունները ընդհանուր առմամբ կազմում են 32 230.0 հազ. դրամ: 8 գնորդի կողմից պարտավորությունները կատարվել են, նախատեսված 11 580.0 հազ. դրամի փոխարեն՝ 13 597.7 հազ. դրամի (նշվածներից 1 գնորդի կողմից ներդրումային պարտավորությունը կատարվել է ժամկետների խախտմամբ` հաշվարկվել է 90.0 հազ. դրամ տույժ, որը գնորդի կողմից վճարվել է պետական բյուջե), 1 գնորդի կողմից ստանձնած՝ 20 000.0 հազ. դրամի վերաբերյալ հաշվետվությունը ներկայացվել է և գտնվում է ուսումնասիրման փուլում, իսկ 1 գնորդի կողմից ստանձնած՝ 400.0 հազ. դրամի վերաբերյալ հաշվետվությունը դեռևս չի ներկայացվել՝ առկա են ժամկետներ, 1 գնորդի կողմից ստանձնած 250.0 հազ. դրամի ներդրումային պարտավորությունը չի կատարվել, հաշվարկվել է 50.0 հազ. դրամ տուգանք (գործը գտնվում է դատական վարույթում):

3 գնորդ ստանձնել են այլ տիպի պարտավորություններ, որոնք կատարվել են: 

Անհատույց օգտագործման իրավունքի պայմանագրերով պարտավորություններ են ստանձնել 33 փոխառու, որից` 9 փոխառու ստանձնել են 255 334.5 հազ. դրամի ներդրումային պարտավորություններ: 6 գնորդի կողմից ստանձնած 149 381.8 հազ. դրամի ներդրումային պարտավորության փոխարեն կատարվել է՝ 204 657.4 հազ. դրամի, իսկ 2 փոխառու չեն ներկայացրել պարտավորությունների կատարման վերաբերյալ հաշվետվություններ` դեռևս առկա են ժամկետներ, 1 փոխառու ներկայացրել է պարտավորության կատարման վերաբերյալ հաշվետվությունը, որը գտնվում է ուսումնասիրման փուլում:

24 փոխառու ստանձնել են գործարար ծրագրերով նախատեսված  պարտավորություններ, որոնք կատարվում են, սակայն 1 փոխառուի կողմից 2017 թվականի երկրորդ կիսամյակի հաշվետվությունները դեռևս չեն ներկայացվել` առկա են ժամկետներ:

Նվիրաբերության պայմանագրերով պարտավորություններ են ստանձնել 7 նվիրառու, որից`

3 նվիրառու ստանձնել են 268 800.0 հազ. դրամի ներդրումային պարտավորություններ: 1 նվիրառուի կողմից 44 800.0 հազ. դրամի փոխարեն կատարվել է 133 784.8 հազ. դրամի ներդրում, 1 նվիրառուի կողմից 96 000.0 հազ. դրամի պարտավորության վերաբերյալ ներկայացվել են փաստաթղթեր, որոնք գտնվում են ուսումնասիրման փուլում, իսկ 1 նվիրառուի կողմից 128 000.0 հազ. դրամի պարտավորության կատարման համար նախապատրաստվում է ՀՀ կառավարության որոշման մեջ ժամկետների փոփոխություն:

4 նվիրառու ստանձնել են այլ տիպի պարտավորություններ, որից 3-ը կատարվել են, իսկ 1 նվիրառուի կողմից պարտավորության կատարման վերաբերյալ հաշվետվություն դեռևս չի ներկայացվել:

7 պայմանագրերով պարտավորությունները կատարվել են ժամկետից շուտ, որից` 

5-ը օտարման պայմանագրերով` նախատեսված 11 350.0 հազ. դրամի ներդրման փոխարեն կատարվել է 11 960.1 հազ. դրամի ներդրում, իսկ 1 գնորդի կողմից ստանձնած 706.6 հազ. ԱՄՆ դոլարի ներդրման փոխարեն կատարվել է՝ 710.6 հազ. ԱՄՆ դոլարի ներդրում:

Նվիրաբերության մեկ պայմանագրով նախատեսված 9 130.5 հազ. դրամի ներդրման փոխարեն կատարվել է՝ 27 220.7  հազ. դրամի ներդրում:

V. Վարչության կողմից և ընդդեմ Վարչության ներկայացված հայցադիմումները
Հաշվետու ժամանակահատվածում Վարչությունն իրականացրել է պետական գույքի կառավարման բոլոր գործարքներով ստանձնած պայմանագրային պարտավորությունների պատշաճ կատարման վերահսկողությունը: Այս ոլորտում Վարչության գործունեությունը կապված է նաև դատարաններում որպես հայցվոր և պատասխանող հանդես գալու հետ: 

2017 թվականի ընթացքում Վարչության կողմից նախապատրաստվել է 18 հայցադիմում, 2 հայցադիմումի լրացում, 2 հայցադիմումի փոփոխություն, 4 հայցադիմումի պատասխան, 5 վերաքննիչ բողոք, 4 վերաքննիչ բողոքի պատասխան, 3 վճռաբեկ բողոք, 1 վճռաբեկ բողոքի պատասխան, 5 առարկություն, 4 պահանջ սնանկության գործով պարտատեր ճանաչելու մասին, 1 դիմում սնանկ ճանաչելու մասին:

2017 թվականի ընթացքում՝ 29.12.2017թ. դրությամբ՝ հարուցված հայցերի և բանակցությունների արդյունքում ՀՀ պետական բյուջե է վերադարձվել 59 316.1 հազ. դրամ գումար, որից մասնավորեցման գործերով՝ 10 332.5 հազ. դրամ գումար, վարձակալական գործերով՝ 21 618.1 հազ. դրամ գումար,  օտարման 1 գործով՝ 27 365.4 հազ. դրամ գումար: 

VI. Վարչության ներքին աուդիտի արդյունքները
2017 թվականի ներքին աուդիտի տարեկան ծրագրի շրջանակում, Վարչությունում իրականացվել է 2016 թվականի գործունեությանը վերաբերող՝ ֆինանսական 18, համապատասխանության 5 և  համակարգի  գնահատման 3 աուդիտ: Աուդիտն իրականացվել է ինչպես Վարչության աշխատակազմի վեց ստորաբաժանումներում,  այնպես էլ Վարչության ենթակայության երեք ՊՈԱԿ-ներում և 50 տոկոսից ավելի պետական բաժնեմաս ունեցող 17 բաժնետիրական ընկերություններում:

Աուդիտի ընթացքում գնահատվել են աուդիտի ենթարկված միավորների կողմից իրականացված գործընթացները, ներքին հսկողության համակարգերը, ինչպես նաև  օրենքներով և այլ իրավական ակտերով սահմանված պահանջների կատարումը և իրականացված գործառույթների արդյունավետությունը: 

Ամփոփելով աուդիտի արդյունքները տրվել են հանձնարարականներ, սահմանելով դրանց կատարման ժամանակացույց, որոնք կատարվել են:

VII. Օրենսդրության բարելավումները և փոփոխությունները 
Պետական գույքի կառավարման արդյունավետության բարձրացման, ինչպես նաև օրենսդրական բարեփոխումների նպատակով 2017 թվականի ընթացքում Վարչությունում շարունակվել են պետական գույքի կառավարման ոլորտում մեթոդական բնույթի օրենսդրական փոփոխությունները, որոնց հիմնական նպատակն է կանոնակարգել, հստակեցնել կառավարման գործառույթները և լրացնել այն բացերը, որոնք առաջանում են նոր իրավական ակտերի կիրառման արդյունքում:

1. 2017 թվականի մարտի 1-ին ՀՀ Ազգային ժողովի կողմից ընդունվել է <<Հայաստանի Հանրապետության քաղաքացիական օրենսգրքում փոփոխություններ և լրացումներ կատարելու մասին>> ՀՀ օրենքը (ՀՕ-68-Ն), որով փոփոխության է ենթարկվել Հայաստանի Հանրապետության քաղաքացիական օրենսգրքի 52-րդ գլուխը՝ հավատարմագրային կառավարմանը վերաբերող դրույթները:
2. Հաշվետու ժամանակաշրջանում 2017 թվականի փետրվարի 28-ին ՀՀ Ազգային ժողովի կողմից ընդունվել է <<Պետական գույքի մասնավորեցման 2006-2007 թվականների ծրագրի մասին>> Հայաստանի Հանրապետության օրենքում լրացում և փոփոխություն կատարելու մասին>> ՀՀ օրենքը (ՀՕ-43-Ն):

3. 2017 թվականի հունիսի 9-ին ՀՀ Ազգային ժողովի կողմից ընդունվել է <<Պետական գույքի մասնավորեցման 2017-2020 թվականների ծրագրի մասին>> ՀՀ օրենքը (ՀՕ-95-Ն):

4. Մշակվել և 2017 թվականի նոյեմբերի 17-ին ՀՀ Ազգային ժողովի կողմից ընդունվել է <<Պետական գույքի մասնավորեցման 2006-2007 թվականների ծրագրի կատարման 2016 թվականի տարեկան հաշվետվությունը հաստատելու մասին>> ՀՀ օրենքը (ՀՕ-212-Ն): 
5. Հաշվետու ժամանակահատվածում ՀՀ կառավարությաւն 2017 թվականի հունվարի 26-ի N 3 արձանագրային որոշմամբ հավանության է արժանացել <<Հայաստանի Հանրապետության կառավարությանն առընթեր պետական գույքի կառավարման վարչության և Ղրղզական Հանրապետության կառավարությանն առընթեր պետական գույքի կառավարման ֆոնդի միջև համագործակցության մասին>> հուշագիրը:

6. Հաշվետու ժամանակահատվածում ՀՀ կառավարության կողմից 2017 թվականի ապրիլի 27-ին ընդունվել է <<Պետական գույքի կառավարման 2015-2017 թվականների ծրագրի կատարման 2016 թվականի տարեկան հաշվետվությունը հաստատելու մասին>> ՀՀ կառավարության N 17 արձանագրային որոշումը:

7. Մշակվել և ՀՀ կառավարության կողմից 2017 թվականի հուլիսի 27-ին ընդունվել է <<Հայաստանի Հանրա​պետու​թյան կառավարության 2003 թվականի հունիսի 13-ի N 882-Ն որոշման մեջ փոփոխություն​ներ կատարելու մասին>> N 870-Ն որոշումը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 55-րդ կետի կատարումը:
8. Հաշվետու ժամանակահատվածում ՀՀ կառավարության կողմից 2017 թվականի հոկտեմբերի 5-ին ընդունվել է <<Հայաստանի Հանրապետության կառավարության 1999 թվականի դեկտեմբերի 14-ի N 752 որոշման մեջ փոփոխություն կատարելու մասին>> N 1270-Ն որոշումը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 58-րդ կետի կատարումը:
9. Մշակվել և ՀՀ կառավարության կողմից 2017 թվականի նոյեմբերի 30-ին ընդունվել է <<Պետական գույքի կառավարման 2018-2020 թվականների ծրագիրը հաստատելու մասին>> ՀՀ կառավարության N 1566 որոշումը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 60-րդ կետի կատարումը:
10. Հաշվետու ժամանակահատվածում ՀՀ կառավարության կողմից 2017 թվականի հոկտեմբերի 5-ին ընդունվել է <<Պետական կառավարման մարմինների կողմից 50 տոկոս և ավելի պետական մասնակցությամբ առևտրային կազմակերպությունների ֆինանսատնտեսական վիճակի դիտարկումներ անցկացնելու, դրանց գործունեությունը վերլուծելու և արդյունքներն ամփոփելու, գործունեության արդյունավետությունը որոշելու, կառավարման ոլորտում կատարված աշխատանքները գնահատելու ու առաջարկություններ ներկայացնելու կարգը հաստատելու և ՀՀ կառավարության 2004 նոյեմբերի 18-ի N 1844-Ն որոշումն ուժը կորցրած ճանաչելու մասին>> N 1262-Ն որոշումը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 61-րդ կետի կատարումը:

11. Հաշվետու ժամանակահատվածում ՀՀ կառավարության կողմից 2017 թվականի փետրվարի 9-ին ընդունվել է նախորդ տարվա ընթացքում մշակված <<Կանոնադրական կապիտա​լում հիսուն տոկոսից պակաս պետական սեփականություն հանդիսացող բաժնետոմսեր (բաժնեմաս) ունեցող առևտրային կազմակերպությունների պետական սեփականություն հանդիսացող բաժնետոմսերի (բաժնեմասի) ամբողջությամբ կամ մասնակի մասնավորեցման գործընթացը կանոնակարգելու և Հայաստանի Հանրապե​տության կառավարության 1999 թվականի օգոստոսի 5-ի N 499 որոշումն ուժը կորցրած ճանաչելու մասին>> N 101-Ն ՀՀ կառավարության որոշումը: 

12. Հաշվետու ժամանակահատվածում մշակվել և ՀՀ կառավարության կողմից 2017 թվականի ապրիլի 6-ին ընդունվել է <<Հայաստանի Հանրապետության պետական բյուջեի նկատմամբ դրամային պարտավորությունների մասով իրավաբանական անձանց սնանկ ճանաչելու դիմում ներկայացնելուց ձեռնպահ մնալու մասին>> N  348-Ն որոշումը:

13. Մշակվել և ՀՀ կառավարության կողմից 2017 թվականի օգոստոսի 31-ին ընդունվել է <<Հայաստանի Հանրապետության կառավարության 2010 թվականի ապրիլի 29-ի N 474-Ն որոշման մեջ լրացում և փոփոխություններ կատարելու մասին>> N 1084-Ն որոշումը: 

14. ՀՀ կառավարության կողմից 2017 թվականի օգոստոսի 24-ին ընդունվել է <<Բարձրավոլտ էլեկտրացանցեր>> ՓԲԸ բաժնետոմսերով հավաստված իրավունքները հավատարմագրային կառավարման հանձնելու մասին>> N 1035-Ա որոշումը:

15. Մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություն կատարելու մասին>> ՀՀ կառավարության որոշման նախագծի լրամշակված տարբերակը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 56-րդ կետի կատարումը:
16. Մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2013 թվականի հոկտեմբերի 3-ի N 1106-Ն որոշման մեջ փոփոխություն կատարելու մասին>> ՀՀ կառավարության որոշման նախագծի լրամշակված տարբերակը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 57-րդ կետի կատարումը: 

17. Մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2011 թվականի մարտի 24-ի N 305-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծը, որով ապահովվել է ՀՀ կառավարության 2017 թվականի օգոստոսի 24-ի <<Հայաստանի Հանրապետության կառավարության 2017 թվականի հունվարի 12-ի N 122-Ն որոշման մեջ փոփոխություն կատարելու մասին>> N 1105-Ն որոշմամբ հաստատված N 1 հավելվածի 59-րդ կետի կատարումը:
18. Հաշվետու ժամանակահատվածում մշակվել և ՀՀ կառավարության քննարկմանն է ներկայացվել <<Հայաստանի Հանրապետության կառավարության 2017 թվականի ապրիլի 6-ի N348-Ն որոշման մեջ լրացումներ կատարելու մասին>> ՀՀ կառավարության որոշման նախագիծը:

19. Մշակվել և ՀՀ արդարադատության նախարարության կողմից պետական գրանցում է ստացել ՀՀ ԿԱ պետական գույքի կառավարման վարչության պետի 2017 թվականի հոկտեմբերի 10-ի <<50 տոկոս և ավելի պետական մասնակցությամբ առևտրային կազմակերպությունների եռամյա զարգացման գործարար ծրագրի օրինակելի ձևը հաստատելու մասին>> N 139-Ն հրամանը: 

